Prishtiné, 03 Néntor 2023

Minutat e Takimit

Tema: Diskutim Publik mbi Kornizén e Menaxhimit Mjedisor dhe Social té Projektit pér Zhvillimin e
Fémijérisé sé Hershme pér Kapitalin Njerézor té Kosovés

Vendi: Ministria e Arsimit, Shkencés, Teknologjisé dhe Inovacionit (MASHTI)

Koha: 13:30 — 15:30

Ky diskutim publik u zhvillua né vijim té procesit té pérgatitjes sé Projektit pér Zhvillimin e FEmijérisé sé
Hershme pér Kapitalin Njerézor té Kosovés (P179656), e organizuar nga MASHTI, e cila éshté agjencia
kryesore zbatuese pér pérgatitjen e projektit dhe aktiviteteve pérkatése.

Né kété takim morén pjesé si mé poshté:

1.

N

Mevlude Murtezi, Drejtoreshé, Kolegjiumi i Drejtoréve té Institucioneve Parashkollore té Kosovés
Gézime Rexhepi Collaku, Drejtoreshé, Asociacioni i Institucioneve Parashkollore Private té
Kosovés

Lulavera Behluli, Koordinatore e Projektit, Save the Children

Dafina Krasniqi, Zyrtare pér ZHFH, UNICEF

Shukrije Lecaj, Koordinatore Pedagogjike, CARITAS

Driana Sogojeva, Konsulente, MASHTI

Leonora Shala, Koordinatore, MASHTI

Isuf Gashi, Udhéheqés i Divizionit, MASHTI

Nita Prekazi, Zyrtare e Larté pér Bashképunim Ndérkombétar Financiar, MFPT

. Aurora Osmanaj, Praktikante, MASHTI

. Luljeta Kabashi, Zv. Udhéhegése e DAGJ, MASHTI

. Imrane Ramadani, Zyrtare, MASHTI

. Reshit Kurtaj, Zyrtar i Arsimit, DKA Prizren

. Shpresa Kastrati, Specialiste e Mjedisit, Banka Botérore
. Labéri Luzha, Udhéhegése e Divizionit pér Edukim Parashkollor, MASHTI
. Erjona Bajraktari, Konsulente Mjedisore, MASHTI

. Jora Lumezi, Konsulente Sociale, MASHTI

. Tigran Shmis, Banka Botérore (online)

. Mjellma Rrecaj, Banka Botérore (online)

. Mriké Aliu, Banka Botérore (online)

Pikat e Agjendés:

13:30 -14:00 ® Hapja e takimit

Avni Rexha - Drejtor i Departamentit té Arsimit
Parauniversitar (MASHTI)

Labéri Luzha — Udhéheqése e Divizionit pér Edukim
Parashkollor (MASHTI)

Tigran Shmis — Pérfagésues i Projektit nga Banka Botérore



14:00 -14:45 = Prezantim - Korniza e Menaxhimit Mjedisor dhe Social - Jora

Lumezi dhe Erjona Bajraktari, Konsulente té Projektit
(MASHTI)

14:45 -15:15

=  Diskutim i Hapur

15:15-15:30

= Pérmbledhje dhe Mbyllja e Takimit

Zhvillimi i Takimit:

Fjalén hapése té kétij takimi e mbajti z. Avni Rexha, Drejtor i Departamentit té Arsimit
Parauniversitar né MASHT], i cili fillimisht falenderoj Bankén Botérore pér hartimin e kétij projekti.
Me tutje tha se MASHTI ka prioritet edukimin e fémijérisé sé hershme, prioritet ky i cili éshté i
paraqgitur edhe né Planin Strategjik té Arsimit, dhe pér kété arsyje hartimi i kétij projekti ka njé
réndési té madhe pér MASHTI-n, sepse nése zhvillohet ashtu si¢c e kané paramenduar, do té
vetédisoj stafin profesional népér shkolla, prindérit dhe gjithé shoqgériné, pér réndésiné e
edukimit té hershém. Z. Rexha shtoi se né Kosové, edukimi i hershém nuk éshté edhe aq i zhvilluar
dhe pér kété arsyje beson se ky projekt do té ndihmojé shumé né kété drejtim. Ne fund, ai
falenderoj edhe konsulentet e angazhuara né kété projekt, duke iu uruar sukses té métutjeshém
né vazhdimési té kétij projekti.

ME pas, fjalén mori Labéri Luzha, Udhéheqése e Divizionit pér Edukim Parashkollor né MASHTI, e
cila falenderoj partnerét pér dizajnimin e projektit pér edukimin né fémijériné e hershme, i cili ka
té béjé me kapitalin njerézor. Ajo gjithashtu falenderoj edhe pjesémarrésit e kétij konsultimi
publik gé gjetén kohé té vijné dhe té diskutojné komponentén e menaxhimit social dhe mjedisor.
Ajo tha se Qeveria e Kosovés pérmes Ministrisé sé Financave, Punés dhe Transfereve, synon té
marré fonde nga Banka Botérore pér zbatimin e Projektit pér “Zhvillimin e Fémijérisé sé Hershme
pér Kapitalin Njerézor té Kosovés”. Tutje tha se objektivi i pérgjithshém i projektit éshté
pérmirésimi i gasjes dhe cilésisé sé shérbimeve té zhvillimit té fémijérisé sé hershme né vend,
duke shtuar se ky projekt éshté i strukturuar pér t'iu pérgjigjur céshtjeve kryesore té shérbimeve
té zhvillimit té fémijérisé sé hershme né Kosové.

Znj. Luzha tha se né MASHTI kané punuar shumé kéto vitet e fundit né Idihje me ZHFH, dhe ky
projekt vien né momentin mé té miré, sepse kété vit né muajin Gusht, Parlamenti i Kosovés ka
miratuar Ligjin pér Edukimin né Fémijériné e Hershme, dhe pértej ligjit, departamenti ka filluar
tashmé edhe procesin e hartimeve té Udhézimeve Administrative pér ta jetésuar kété ligj, duke
pérfshiré ketu Udhézuesin pér té Ushqgyerit e Shéndetshém té Fémijéve né institucione
parashkollore, si dhe jané né finalizim té dokumentit bazé i cili do té ndryshojé dhe pérmirésoj
cilésiné e edukimit té hershém né nivel vendi, i cili éshté Kurrikula Bérthamé pér Edukimin né
Fémijériné e Hershme. Udhéheqgesja e Divizionit tha se ky projekt éshté brenda Strategjisé
Kombétare pér Zhvillim 2030 né kuadér té Zyrés sé Kryeministrit té Kosovés dhe poashtu brenda
Strategjisé sé Arsimit 2022-2026, késhtu gé té gjitha kéto politika té reja né lidhje me ZHFH té cilat
asnjéhere nuk kané gené kaq té médha, do té shtrihen né katér komponenta té kétij projekti, dhe



sé bashku me grupin punues té themeluar nga MASHTI, do té prekin ¢éshtjet kryesore dhe do té
ndihmojné vendin me kété projekt, i cili né vleré monetare éshté mé i madhi qé ka ndodhur
ndonjéheré pér ZHFH né Kosové.

Né vijim, Luzha tha se me Ligjin e ri kané paraparé shumé céshtje té reja té cilat do e ndihmojné
edukimin né fémijérine e hershme, si¢ éshté zgjérimi i pérfshirjes sé fémijéve né institucionet
parashkollore dhe rritja e cilésisé, si dhe do té provojné té zgjerojné hapésirat egzistuese
parashkollore, rimodelojné kopshtet egzistuese dhe té shtojné njé forme té re té edukimit, e cila
éshté krijimi i kopshteve modulare. Luzha tha se Qeveria e Kosovés po punon shumé né lidhje me
ZHFH, né bashképunim me partnerét té cilét edhe jané té pranishém sot, duké pérfshiré UNICEF,
Save the Children, CARITAS-in e Zvicrés, dhe Bankén Botérore, me té cilét éshté e planifikuar edhe
dizajnimi dhe ndértimi i 47 kopshteve té reja né nivel vendi, pér njé periudhé 5 vjecare. Né
vazhdimési, ajo shtoi se Ligji i ri ka paraparé nene té reja té cilat do té zhvillohen, pérfshiré kétu
edhe koordinimin ndérsektorial, njé fushé e re té cilén me projektin e BB po synojné gé ta
rregullojné apo té paktén ta pérmirésojné né Kosové. Pér kété céshtje ajo tha se do té jeté njé
sfidé, por jo e pamundur, pérshkak se do té kené mundési té komunikojné dhe bashképunojné
edhe me ekspert ndérkombétar e dhe ata mé té mirét e vendit toné, me géllim té mbéshtetjes
holistike té fémijéve né moshén e hershme, né tre komponente té réndésishme: shéndetin,
miréqgenjen dhe edukimin.

Luzha pérmendi edhe disa pjesé té tjera gé pérmban ky Ligj i ri, si aftésimi i dadove pér prindérit
gé nuk kané mundési t'i dérgojné fémijét né institucione parashkollore, si njé alternativé tjetér e
re. Mé tutje, ajo vazhdoi me pérmendjen e komponentéve té kétij projekti, té cilat jané: 1) Forcimi
i cilésisé dhe barazisé sé shérbimeve pér ZHFH né Kosové, 2) Nxitja e integrimit shumé-sektorial
né ofrimin e shérbimeve pér ZHHF, 3) Rritja e aksesit né shérbimet e ZHFH, dhe 4) Menaxhimi,
monitorimi dhe vlerésimi i projektit.

Né vijim, mori fjalén pérfagésuesi i BB-sé&, z. Tigran Shmis. Pérfagésuesi i projektit nga ana e BB-
sé, tha éshté njé nder i madh té flas para kétij publiku, duke shpresuar té kené njé diskutim té
frytshém. Z. Shmis vazhdoi duke théné se né emér té té gjithé ekipit té& Bankés i pérgézojné pér
nisjen e kétyre hapave pérfundimtaré té dorézimit dhe pérgatitjes sé projektit, duke shtuar mé
tej se ky projekt po adreson nevojén urgjente né vend, e cila éshté aksesi pér edukim cilésor té
fémijérisé sé hershme dhe shérbime té kujdesit pér familjet né Kosové. Ai shtoi se Kosova géndron
pak mé poshté se vendet e tjera té rajonit sa i pérket ¢asjes né shérbime cilésore té arsimit té
hershém dhe pér kété arsye kur e hartuan projektin sé bashku me MASHTI-n, ata térhogén shumé
késhilla ndérkombétare pér punén gé béné.

Z. Shmis deklaroi se né kété projekt po fokusohen edhe tek cilésia edhe aksesi, dhe né kété rast
aksesi éshté ajo gé u jep fémijéve hapésira pér té shkuar né kopshte, por edhe kur shérbimet jané
né cilésiné mé té larté, atéheré shikon rezultatet mé té mira tek fémijét, vecanérisht mé voné né
jeté, sic jané performanca e larté né tregun e punés dhe né pérgjithési njé cilési mé e miré e jetés.
Ai shtoi se investimi i hershém né kujdesin dhe edukimin e fémijéve i ndihmon ata té béhen
individé té suksesshém mé voné né jeté dhe pér kété arsye titulli i kétij projekti pérmban kapitalin
njerézor. Z. Shmis tha se kur Kosova pranoi té investojé tek fémijét e vegjél té vendit, do té thoté
se Kosova po investon né té ardhmen e kétij vendi, gé éshté thelbésore edhe né zhvillimin
ekonomik. Ai tha se ky investim i projektit, gjithsej 22 milioné euro, do té pérkthehet mé voné né
rezultate shumé mé té médha, prandaj nuk e konsiderojné si njé shpenzim por investim pér
Kosovén.



Pérfagésuesi i BB-sé foli edhe pér komponentét e projektit dhe ndikimin e tyre né shoqéri, deri sa
pérmendi njé aktivitet té vecanté té projektit gé jané grantet komunitare — ku té gjitha komunat
do té kené té drejté té marrin pjesé né kété konkurs. Ai shtoi se me kété aktivitet do té kené
mundésiné té kuptojné se si shogéria dhe komunitetet né veganti e shohin ZHHF-né, cilat jané
problemet e tyre, nivelet e kénaqgésisé, ideté, anét negative, anét pozitive té projektit, etj. Ai
gjithashtu tha se projekti do té kryejé disa studime pér shérbime cilésore né vend, ¢faré béjné
meésuesit, cfaré nuk béjné, cfaré duhet té béjné, e késhtu me radhé. Pér mé tepér, kéto studime
do té pérfshijné edhe rezultatet e fémijéve népér insitutcione parashkollore. Z. Shmis né fund
pérmendi se kéto jané vetém hapat fillestaré té projektit, pasi qé duhet fillimish té dérgohet tek
menaxhmenti i larté i BB-s€, e pastaj té miratohet edhe né Kuvendin e Kosovés, e mé pas do té
nénshkruhet marréveshja qé realisht e nis kété projekt.

Erjona Bajraktari, e angazhuar nga MASHTI si konsulente pér pérgatitien e dokumenteve té
projektit né lidhje me kornizén mjedisore dhe sociale, filloi me prezantimin dokumenteve bazé:
Kuadri i Menaxhimit Mjedisor dhe Social (KMMS), cili ka pér géllim té shmangé, minimizojé ose
zbusé ndikimet e mundshme negative mjedisore dhe sociale té lidhura me zbatimin e projektit;
Korniza e Politikave té Zhvendosjes (KPZH), i pérgatitur me géllim gé té ofrojé politika dhe
procedura pér té shmangur dhe minimizuar nevojat e projektit pér té pérvetésuar toka me pronési
private dhe si rezultat mos te keté ndikime ne humbjen e té ardhurave té paléve ge mund té
preken; Procedurat e Menaxhimit té Punés (LMP), dokument qé mundéson identifikimin e
kérkesave kryesore té punés dhe risqeve té lidhura me té dhe ndihmon huamarrésit té pércaktojé
burimet e nevojshme pér té adresuar ¢éshtjet e punés; si dhe Plani i Angazhimit té Paléve té
Interesit (SEP), i cili ka pér té aktivizojé angazhimin e paléve té interesuara né kohén e duhur gjaté
pérgatitjes dhe zbatimit té projektit. Znj. Bajraktari tregoi se tani do té vazhdoj me prezantimin e
dy dokumenteve té para, KMMS dhe KPZH, ndérsa kolegja e saj, do té prezantoj dy dokumentet
e tjera, LMP dhe SEP.

Konsulentja mjedisore e projektit tha se ndikimet e pérgjithshme té pritshme nga implementimi i
ploté i projektit priten té jené pozitive né aspektet sociale. Gjithashtu, Bajraktari shtoi se zbatimi
i punimeve sipas komponentit 3, duke pérfshiré kétu rikonstrukcionin e godinave ekzistuese,
risistemimin e hapésirave parashkollore egzistuese si dhe ndértimin e kopshteve té reja, mund té
shogérohen me impakte mjedisore dhe sociale té mesme, té karakterit te pérkohshém dhe lokal,
té cilat mund té shmangen apo té zvogélohen lehtésisht népérmjet aplikimit té masave mbrojtése
sipas udhézimeve té standardeve té BB, politikave té mbrojtjes se shéndetit dhe sigurisé né puné
té BB, si dhe respektimit té kuadrit ligjor mjedisor dhe social té Republikés sé Kosovés. Ajo tha se
impakti kryesor social i cili duhet té mbahet parasysh gjaté zbatimit té projektit né ményré gé té
shmanget maksimalisht, lidhet dhe riskun e mos pérfshirjes se grupeve né nevojé dhe té
disavantazhuar, duke mos i dhéné mundésiné té pérfitojné nga projekti. Bajraktari pér kété pjesé
shtoi se niveli i ndikimeve mjedisore dhe sociale té projektit té cilat do te lidhen kryesisht me
fazén e zbatimit te punimeve te parashikuara sipas komponentit 3, vlerésohet té jeté i mesém.

Mé tutje, Znj. Bajraktari e prezantoi pérmbajtjen e dokumentit té Kornizés sé Menaxhimit
Mjedisor dhe Social, pér té cilin tha se éshté njé parashtrim i pérgjithshém, i bazuar né politikat,
rregulloret dhe ligjet mjedisore, e cila paraget njé investigim té detajuar té ligjeve té cilat jané
aktualisht né fuqgi né Kosové si pérputhja me standardet e BB-sé. Ajo tregoi se MASHTI do té jeté
pérgjegjése pér zbatimin e pérgjithshém, koordinimin, monitorimin e rezultateve dhe
komunikimin me BB-né pér zbatimin e té gjitha aktiviteteve té lidhura me projektin. Gjithashtu,



shtoi se njé Njési Qendrore per zbatimin e Projektit (NjZP) do té krijohet brenda MASHTI-it, e cila
do té ofroj asistencé teknike dhe operacionale pér MASHTI-n dhe Qarget/Komunat e synuara né
zbatimin e aktiviteteve té projektit, duke pérfshiré funksione si prokurimin, menaxhimin financiar
dhe do te mbaj pérgjegjésiné e menaxhimit té ndikimeve mjedisore dhe sociale.

Mé tutje, Bajraktari vazhdoi me prezantimin e dokumentit té dyté, Korniza e Politikave té
Zhvendosjes, e cila pérmban udhézime dhe procedura pér té€ minimzuar humbjet e tokave dhe
aseteve private, si dhe humbjen rezultante té té ardhurave gé vjen si shkak i zbatimit té projektit.
Ajo gjithashtu tha se ndikimet e pashmangshme duhet té trajtohen me masa zbutése qé do té
jené té mjaftueshme pér té rikthyer nivelin e jetesés sé personave té prekur, né nivelin qé ishte
para zbatimit té projektit. Duke e pérmbyllur, konsulentja tha se né rast té ndonjé mangésie
ndérmjet kuadrit ligjor Kosovar dhe Standardeve té Bankés Botérore pér Zhvendosjen e
Pavullnetshme apo mospérputhjeje, dispozitat e RPF-sé (Kornizés sé Politikave té Zhvendosjes)
do té mbizoterojné dhe do té jené pjesé e marréveshjes ligjore té nénshkruar ndérmjet Republikés
sé Kosovés dhe Bankés Botérore né kuadér té financimit té projektit.

Pastaj mori fjalén konsulentja e projektit pér ¢éshtje sociale, Jora Lumezi, e cila prezantoi
dokumentet e fundit, LMP dhe SEP. Lumezi tregoi se dokumenti Procedurat e Menaxhimit té
Punés ka pér géllim t'i adresoj rreziget e mundshme té punés, té cilat jané cilésuar si té moderuara
dhe fokusohen né shéndetin dhe siguriné né puné, duke pérfshiré shgetésimet pér COVID-19. Ajo
tha se né kété dokument, theks té€ madh kané véné tek ndérgjegjésimi pér dhunén me bazé
gjinore, ngacmimet, si dhe sfidat e ngarkesés sé punés. Gjithashtu, dokumenti thekson njé
angazhim pér té adresuar kéto rrezige dhe pér té siguruar praktika té drejta, siguri dhe
pajtueshméri me rregulloret e punés. Mé tutje, Lumezi tha se LMP ofron edhe njé pérmbledhje
té legjislacionit té punés, duke u fokusuar né tre fusha kryesore: Legjislacioni Kombétar: Ligji pér
Punén (03/L-212) né Kosové; Dispozitat Ligjore pér Shéndetin dhe Siguriné né Puné: Ligji i Kosovés
pér Siguriné dhe Shéndetin né Puné (04/L-161); si dhe Standardet Mjedisore dhe Sociale té Bankés
Botérore (ESS2). Sipas Lumezit, projekti vé theks té madh trajtimin e drejté, parandalimin e
diskriminimit dhe sigurimin e mundésive té barabarta pér fuginé punétore. Konsulentja e MASHTI
tha se njé pjesé integrale e LMP-sé éshté edhe Mekanizmi i Shqyrtimit té Ankesave, gé do té
shérbejé si njé platformé e unifikuar pér adresimin e ankesave dhe shgetésimeve pér punétorét
e angazhuar njé projekt. Ajo tregoi se ky mekanizém do té pérfshijé njé pércaktim té qarté se ké
duhet té kontaktojé punonjési pér té paragitur njé ankesé; pércaktim té kornizés kohore brenda
sé cilés do té adresohet ankesa; lejimin e punonjésit té pérshkallézojé ankesén né njé nivel mé té
larté organizativ; dhénia e té drejtés pér té pasur pérfagésim; sigurimi i mbrojtjes kundér ¢do
forme hakmarrjeje; mos pengimi i gasjes né mjetet juridike; si dhe mundésimi i paraqitjes dhe
adresimit té ankesave anonime. Né fund, Lumezi tha se punétorét mund té refuzojné té punojné
nése rrezikohet siguria ose mirégenia e tyre, ose nése mungojné masat e duhura shéndetésore
dhe té sigurisé.

MEé tutje, Lumezi vazhdoi me dokumentin e fundit, Plani i Angazhimit te Paléve té Interesit, i cili
sipas Lumezit shérben pér géllimet e méposhtme: i) identifikimin dhe analizén e paléve té
interesuara; (ii) planifikimin e modaliteteve té angazhimit dhe mjeteve efektive té komunikimit
pér konsultime dhe zbulim; (iii) pércaktimin e rolit dhe pérgjegjésive té aktoréve té ndryshém né
zbatimin e SEP; (iv) pércaktimin e mekanizmit té ankesave té projektit; (v) ofrimin e reagimeve
pér palét e interesuara; si dhe (vi) monitorimin dhe raportimin e SEP. Ajo tha se ky plan ndan
palét e interesuara té projektit né tri kategori: Palét e prekura nga projekti, palé té tjera té
interesuara dhe individé ose grupe té pafavorizuara/vulnerabél. Gjithashtu, Lumezi tregoi se sipas



kétij dokumenti, projekti i ka njohur kéta aktoré si pjesémarrés kryesoré né ekzekutimin e tij:
Autoritetet Lokale dhe Rajonale; Kompanité dhe Shoqatat Private; Stafi Parashkollor dhe
Komunitetet Lokale; Qeveria dhe Organet Rregullative; Organizatat Jogeveritare dhe Organizatat
Ndérkombeétare; dhe Individé ose grupe té pafavorizuara/ vulnerabél. Ajo vazhdoi duke théné se
ky plan ka objektiva té ndryshme, disa nga to pérfshijné pajtueshmérné me kérkesat ligjore té
Kosovés dhe pérputhjen me standardet e BB-sé, identifikimin e paléve kryesore té interesit,
sigurimin e komunikimit efektiv, adresimin e ankesave, pércaktimin e roleve dhe pérgjegjésive,
etj. Mé pas, ajo tha se njé komponent integral i kétij plani éshté edhe krijimi i njé mekanizmi pér
zgjidhjen e ankesave, ngjashém si tek dokumenti i méparshém, i cili pérmban njé platformé online
dhe regjistrin e ankesave, géllimi i té cilit éshté té informojé té gjithé aktorét pérkatés pér
procedurat pér paraqitjen e ankesave né lidhje me aktivitetet e projektit dhe té sigurojé pérgjigje
né kohé pér shgetésimet e mundshme té tyre.

Pas prezantimit té kétyre katér dokumenteve kyce té projektit, né kuadér té kornizés sociale dhe
mjedisore, filluan pyetjet dhe diskutimi i hapur me pjesemarrésit. Diskutimi i hapur nisi nga znj.
Luzha nga MASHTI e cila tha se kéto dokumente té pérgatitura do té ndahen fillimisht né
diskutimin e brendshém publik, mé saktésisht me institucionet varése té Qeverisé sé Kosovés, e
pastaj do i ndajmé edhe mé té gjithé té tjerét, apo publikun, pér té dégjuar mendimet edhe té
atyre gé nuk jané prezent sot, pér té marré komente, ide, né ményré gé kéto dokumente té jené
sa mé té plota.

ME pas, fjalén mori Lulavera Behluli, Koordinatore e Projektit né Save the Children, e cila fillimisht
pérgézoi Divizionit pér Edukim Parashkollor pér punén e béré dhe pér inicimin e kétij projekti
shumé té réndésishém pér vendin. Ajo tha se shumé me réndési éshté komponenta e cilésisé sé
edukimit parashkollor pér té cilén ky projekt duhet ta keté prioritet. Mé tutje, znj. Behluli tha se
MASHTI por edhe té gjithé partnerét kané njé synim té pérbashkét né lidhje me ZHFH, e cila éshté
rritja e pérfshirjes sé fémijéve népér institucione parashkollore. Ajo tregoi se raporti i fundit PISA-
sé ka théné se ata fémijé gé kané vijuar edukimin parashkolloré nuk jané treguar mé té miré
krahas atyre ge nuk kané gené né njé institut parashkollor, prandaj rritja e cilésisé sé edukimit
parashkollor éshté kyg¢ pér zhvillimin e duhur té fémijéve. Znj. Behluli gjithashtu tha se
bashképunimi ndérsektorial éshté shumé i réndésishém pér njé projekt té tillg, té keté sinergji té
pérbashkét nga té gjitha palét e interesit dhe té punojné té gjithé sé bashku pér rezultate mé té
mira.

Né vijim, Isuf Gashi nga MASHTI, gjithashtu pjesé e grupit punues, tha se duhet té trajtohet edhe
njé c¢éshtje shumé e réndésishme: ndértimet rurale, ndértimet modulare si dhe adaptimet e
gerdheve. Ai shtoi se projekti duhet té jeté mé i detajuar sa i pérket lokacioneve, ¢éshtjes sé
pronave — duke marré parasysh se lejet e ndértimit nuk léshohen nése prona nuk éshté e
shéndrruar né proné komunale. Sipas z. Gashi sfida mé e madhe e kétij projekti do té jeté sigurimi
i lokacioneve, té cilat duhet zgjedhur nga ekspertet, si dhe ndikimi mjedisor dhe social népér zona
urbanistike dhe rurale ku do té béhen ndértimet pérkatése. Né lidhje me gjetjen e lokacioneve,
znj. Luzha tha se do té kené bashképunim té ngushté gjaté gjithé kohés me komunat né nivel lokal,
té cilat gjithashtu kané prioritet ZHFH, krahas punésimit té femrave dhe aspekteve tjera sociale,
prandaj beson se ¢éshtja e lokacioneve do té shkoj miré dhe zgjidhjet do té béhen lehtésisht. Mé
pas, né lidhje me ¢éshtjet e tjera té ngritura nga z. Gashi u tha se té gjitha detajet e impaktit né
mjedis rreth konstrukcioneve do té jené né dokumentet e pérgatitura nga konsulentet e projektit,
té cilat do té ndahen me pjesémarrésit dhe publikun e gjeré. Gjithashtu, nga znj. Bajraktari u tha



se detajet specifike rreth lokacioneve, shpronésimit, etj - do té pércaktohen gjaté fazave té
ardhshme té projektit.

Pika tjetér e diskutimit u hap nga Mevlyde Myrtezi, Drejtoreshé né Kolegjiumin e Drejtoréve té
Institucioneve Parashkollore té Kosovés, e cila tha se dicka tjetér qé sipas saj éshté shumé e
réndésishme éshté hulumtimiigjendjés sé ZHFH né nivel vendi, duke u bazuar se né ¢far ka nevojé
vendi joné. Znj. Myrtezi shtoj se e sheh té arsyeshme té ndalet né dy elemente té pérmendura
gjaté kétij diskutimi, pérkatésisht tek komponenta njé dhe dy, ngritja e kapaciteteve té
profesionistéve pér ZHFH si dhe promovimi i ushqgyerjes sé shéndetshme ték fémijét. Ajo tha se
megenése pérvoja saj pér ZHFH éshté e bazuar nga puna né terren, ajo ka paré nevojén urgjente
pér pérmirésimin né kéto dy elemente, sidomos népér zona rurale, prandaj kérkon nga
pérfagésuesit e kétij projekti t'i kushtojné vémendje té vecanté kétyre dy pikave té pérmendura.
Znj. Luzha tha se jané té vetédishém gé Kosova géndron mangét né kéto dy aspekte, dhe pér kété
arsyje projekti do t'i adresojé kéto problematika, sidomos shéndetin e fémijéve, sé pari duke béré
njé analizé té thukét pér té paré se pér ¢faré saktésisht ka nevojé té intervenohet népér kopshtet
e komunave té Kosovés. Ajo gjithashtu shtoi se tashmé vec¢ kané hartuar njé udhézim
administrativ né lidhje me té ushqyerit e shéndetshem, si dhe kané hartuar edhe menu-té e reja
té ushgimit sé bashku me eksperté té késaj ¢éshtje.

Mé pas, fjalén mori Gézime Rexhepi Collaku, Drejtoreshé e Asociacionit té Institucioneve
Parashkollore Private, e cila ngriti pytetjen se ¢faré do té ndodhé né vazhdimési me institucionet
parashkollore private. Ajo tha se deri mé tani, kéto kopshte kané rritur pérfshirjen e fémijéve né
edukimin e fémijérisé sé hershme, mirépo jané gjithmoné té rrezikuara nga shuarja dhe nén
presion. Prandaj, znj. Rexhepi Collaku déshiron té dijé se cili do té jeté bashképunimi i ardhshém
me kéto institucione private, qofté inciativé nga Banka Botérore apo nga Qeveria e Kosovés, sepse
sipas saj deri mé tani nuk kané pasur mbéshtetje nga shteti i Kosovés. Pér kété ¢éshtje, znj. Luzha
tha se mbi 200 kopshte private né nivel vendi jané té licensuara, dhe mu pér kété arsyje, pérmes
UNICEF, u krijua Asosacioni i Institucioneve Parashkollore Private, né ményré gé té koordinohen
né mes vete, té fugizohen, etj. Me projektet t&€ MASHTI, pérfshiré edhe projektin e BB-sé&, do e
pérfshijmé ngrijten e kapaciteteve té té gjithé stafit edukativ népér kopshte parashkollore né nivel
vendi, ata té punésuar né institucione publike si dhe private. Gjithashtu, ajo tregoi se me kété
projekt do punojné edhe né hartimin e udhézimeve té reja administrative, ku sigurisht do té
pérfshihet edhe mbéshtetja e sektorit privat nga Qeveria e Kosovés né lidhje me ZHFH, ku né
hartim do té pérfshihen edhe akterét e sektorit privat. Pér fund, ajo tha se egziston njé frymé
shumé pozitive qé ky bashképunim té thellohet edhe mé shume dhe kéto institucione té
pérfshihen edhe né vendimmarrje dhe té dégjohen zérat e té gjitha paléve.

Né vijim, Leonora Shala nga MASHTI, gjithashtu pérmendi réndésine e madhe té shéndetit té
fémijéve. Ajo tregoi se si grup pérmbrenda MASHTI-té kané ngritur zérin dhe po punojné né kété
drejtim. Znj. Shala pérmendi edhe hartimin e udhézimit administrativ i cili u bé pér heré té paré
né lidhje me té ushqyerit e shéndetshém tek fémijét népér kopshte, pérmendi menu-té e reja té
financuara nga UNICEF, planprogramin edukativ ku ushqimi éshté vendosur si njé pjesé integrale,
e té tjera. Ajo pér fund tha se gjithmoné jané té hapur pér komente dhe ide, né ményré qé té
zhvillohen edhe mé shumé né kété aspekt, duke shtuar se té gjithé shqetsimet do mundohen t’i
adresojné né ményré holistike.



Né anén tjeter, Luljeta Kabashi nga Divizioni pér Fémijé me Nevoja té Vecanta né MASHTI tha se
do té ishte miré qé ky projekt té marré parasysh edhe fémijét me nevoja té vecanta. Ajo tha se
éshté shumé e nevojshme dhe e réndésishme pér vendin toné té intervenohet tek kéta fémijé
népér institucione parashkollore. Ajo vazhdoi duke théné se pérgatitja e edukatoréve qé té kené
njohuri té bollshme né casjen ndaj fémijéve, pérkujdesjen si dhe aftésimin e tyre, éshté kyc¢ gé
kéta fémijé té kené njé jeté té pavarur né té ardhmen. Znj. Luzha tha se me kété projekt do prekin
identifikimin e hershém té fémijéve me nevoja té vecanta si dhe uljen e vdekshmérise ték fémijét.
ME tutje ajo tha se gjithashtu té gjitha ndértimet do t’i pérshtaten standardeve té infrastukturés
egzistuese té MASHTI, té cilat do té rishikohen me ané té kétij projekti, né ményré qé té jené sa
meé té pérditésuara dhe né favor té fémijéve. Luzha pérmendi njé shembull, duke théné se tani
shumé kopshte nuk kané ashensor, dhe elemente té tilla do i adresojné me projektin e BB-sé.

Diskutimi publik u mbyll nga znj. Luzha duke falenderuar té gjithé pjesémarrésit pér kontributin e
dhéné. Ajo tha se MASHTI do té vazhdoj koordinimin me partnerét, té cilét edhe jané prezent né
kété konsultim, né lidhje me aktivitetet e parapara né kuadér té kétij projekti, si dhe shtoj se
dokumentet e pérgatitura do té pérditésohen né bazé té komenteve té marra gjaté kétij takimi.



